Le racoin do parlange
Mon por ptit gay

Mon por ptit ga t’intchte don pas
Anét te voés ta conéssance bréyante
A dmin a sra bé vite consalaie

Mon por ptit ga t’intchéte don pas
Te t’adouras pareil qu’in aote
N’a bé do felles qu’émrant ta téere

Mon por ptit ga t’intchéte don pas

Quand o fllurit dos abopins
O ét signe qu’o n’a dos boéssons d’réste

Mon por ptit ga tintchéte don pas

Les rgits vn,ant a pai dos vius chagnes
Les osias trouvant torjou d’qua por se nijai

Mon por ptit ga t’intchéte don pas
Ta tere se fét pis qu’ol ét la djere
Les bras dos fames brabounant lés garéts

Mon por ptit ga t’intchéte don pa
Te t’en éras dos pus loin qu’te pouras
T’en trouvras yin pus maléru qu’ta

Mon por ptit ga t’intchéte don pa
La misére ét pas tot féte por le pove monde
Ol en védra tot paréil por le bia

Mon por ptit ga t’intchéete don pa
U pondu vét pas por tche punai
Poule couraisse abechera bé quéques ptits pouléts

Mon por ptit ga t’intchéte don pa
L’aive se trouve en crusant pus bas
La bare de fer dan Pabrou cabosse la glla

Mon por ptit ga t’intchéte don pa
A force d’insai d’aricotai
L’ouvrage se fét a ché ptit ché poé

Mon ptit ga t’intchéte don pa

